
Pada 7 Jun 2024 (Jumaat), bertempat di Dewan
Sri Balau dari pukul 8 pagi hingga 5 petang,
MASMED Mukah dengan kerjasama pihak
Prudential Assurance Malaysia Berhad (PAMB)
telah berjaya mengadakan Program Pendidikan
Kewangan Belia. Seramai 51 orang pelajar dari
Fakulti Pengurusan dan Perniagaan serta Fakulti
Perladangan dan Agroteknologi telah menyertai
program ini. Kos untuk menjalankan aktiviti ini
telah ditanggung sepenuhnya oleh pihak PAMB.
Program ini bertujuan untuk meningkatkan tahap
celik kewangan dan mempelbagaikan sumber
pendapatan dalam kalangan
mahasiswa/mahasiswi, selaras dengan usaha
jangka masa panjang Bank Negara Malaysia
(BNM) untuk mewujudkan generasi muda yang
bijak dari segi kewangan dan bertanggungjawab.

Penulis: Noor Emma Shamsuddin, Agnes Kanyan, Siti Farah Lajim,    
               Yusman Yacob dan Noraini Sa’ait

NEWS   AND ARTICLES

Antara pengisian aktiviti yang telah diadakan
dalam program ini ialah Cash Flow Game,
pengenalan kepada PRUKasih Aman dan seminar
kewangan. Cash Flow Game merupakan
permainan simulasi yang bertujuan untuk
mengajar peserta tentang pengurusan aliran
tunai dan membuat keputusan kewangan yang
bijak. Pengenalan kepada PRUKasih Aman pula
memberi penjelasan terperinci mengenai produk
perlindungan insurans yang ditawarkan oleh
PRUKasih. Seterusnya, seminar yang dijalankan
membincangkan topik-topik kewangan yang
relevan dan memberikan panduan praktikal
untuk pengurusan kewangan peribadi. 
 

Program ini diharapkan dapat memberikan manfaat kepada peserta
yang terlibat, terutamanya tentang konsep kewangan yang penting dan
cara-cara untuk mengaplikasikannya dalam kehidupan seharian. Ia
sememangnya meninggalkan kesan yang positif kepada
mahasiswa/mahasiswi dan memotivasikan peserta untuk mengurus
kewangan mereka dengan lebih baik. Semoga program seumpamanya
dapat diteruskan pada masa hadapan.

PROGRAM PENDIDIKAN KEWANGAN BELIA 
(YOUTH ENGAGEMENT PROGRAM)

Aktiviti Program Pendidikan Kewangan Belia

Poster hebahan Program Pendidikan Kewangan Belia


